
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᐄᑯᐊ ᐊᒡᔨᒫᖕ, ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᙳᖅᑎᑕᐅᔪᖅ 

ᐃᖃᓗᐃᑦ, ᓄᓇᕗᑦ (ᕕᕗᐊᕆ 17, 2026) – 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖁᕕᐊᓱᒃᐳᑦ 

ᑐᓴᖅᑎᑦᑎᔭᕆᐊᒃᓴᖅ ᓘᒃᑖᖅ ᐃᑯᐊ ᐊᔨᒪᓐ ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒧᑦ ᑎᒃᑯᐊᖅᑕᐅᓂᖓᓂᒃ, 

ᐱᒋᐊᓯᑲᐅᑎᒋᓪᓗᓂ. ᓘᒃᑖᖅ ᐊᔨᒪᓐ ᐃᓇᖐᓯᒪᓚᐅᖅᑐᖅ 

ᑕᖅᑭᓄᑦ 21−ᓄᑦ, ᓯᕗᓕᖅᑎᑦᑎᐊᕙᐅᓪᓗᓂ 

ᐊᔪᕆᖅᓲᔾᔨᑦᑎᐊᖅᐸᒃᖢᓂᓗ. 

"ᓘᒃᑖᖅ ᐋᔨᒪᓐ ᑕᑯᒃᓴᐅᑎᑦᑎᓯᒪᕗᖅ 

ᐱᓕᕆᔨᑦᑎᐊᕙᓪᓚᕆᐅᓂᖓᓂᒃ 

ᐊᖏᖅᓯᒪᑦᑎᐊᕐᓂᖓᓂᒡᓗ ᓄᓇᓕᖕᓂ 

ᐃᓅᓯᖃᑦᑎᐊᖁᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᓪᓗ ᐊᔪᙱᑦᑎᐊᖅᖢᓂ," ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓇᑦ ᐱᑦᓯᐅᓛᖅ ᐳᕉᔅᑐ ᐅᖃᖅᑐᖅ. "ᓯᕗᓕᖅᑎᐅᓂᖓ 

ᐊᑑᑎᖃᒻᒪᕆᒃᑐᖅ, ᖃᐅᔨᒪᑦᑎᐊᖅᐳᖓᓗ ᓯᕗᒻᒧᐊᒃᑎᑦᑎᕙᓪᓕᐊᖏᓐᓇᕐᓂᐊᕐᒪᑦ ᑭᒃᑯᑐᐃᓐᓇᑦ 

ᖃᓄᐃᙱᑦᑐᑦ ᓴᐳᔾᔭᐅᓯᒪᖁᓪᓗᒋᑦ ᓴᖅᑭᔮᖅᑎᑦᑎᒃᑲᓐᓂᕐᓗᓂᓗ ᓄᓇᕘᓕᒫᒥ." 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒧᑦ ᐱᔨᑦᑎᕋᖅᑎᒧᑦ ᐃᓇᖐᓯᒪᓪᓗᖓ ᑕᑯᓯᒪᕗᖓ 

ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓯᕗᓕᖅᑎᑦᑎᐊᕙᐅᓂᐊᕐᓗᓂ 

ᓈᓚᒍᓐᓇᑦᑎᐊᕆᐊᖃᖅᐳᖅ, ᑲᑐᔾᔨᖃᑎᒌᒡᓗᑎᒃ ᐃᓕᖅᑯᓯᕆᔭᐅᔪᓂᓪᓗ ᐃᒃᐱᒍᓱᑦᑎᐊᕐᓗᓂ," 

ᐅᖃᓚᐅᖅᐳᖅ ᓘᒃᑖᖅ ᐊᔨᒪᓐ. "ᐱᕚᓪᓕᕈᑎᒋᓯᒪᔭᕗᑦ ᐊᑯᓂᐊᓗᒃ ᐳᕙᒡᓗᖕᓇᒥᒃ 

ᐊᐃᑦᑐᕐᓗᐃᖃᑦᑕᐅᑎᖃᑦᑕᕐᓂᖅ  ᓄᖅᑲᖅᑎᑕᐅᖁᓪᓗᒍ ᓴᖅᑭᑎᑦᑎᓪᓗᑎᒃ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂ ᓯᕗᓪᓕᖅᐹᑦᑎᐊᒥᒃ ᐃᖅᖢᒃᑯᑦ ᐋᓐᓂᐊᖃᕐᒪᖔᑦ ᖃᐅᔨᓴᕈᑎᒥᒃ 

ᐊᔪᕐᓇᕈᓐᓃᖅᑎᑕᐅᓚᐅᖅᐳᖅ ᐅᒃᐱᕈᓱᒃᖢᑎᒃ, ᓄᓇᓕᖕᓂ ᐃᓚᐅᑎᑦᑎᓪᓗᑎᒃ ᓴᙱᓂᖃᖅᖢᑎᒡᓗ 

ᐊᓂᒍᐃᔪᓐᓇᖅᖢᑎᒡᓗ ᐃᓄᐃᑦ ᓄᓇᓕᖏᓐᓂ." 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔨᒃᑯᑦ 2026-NR07 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᓪᓗᓂ, ᓘᒃᑖᖅ ᐋᔨᒪᓐ ᑲᒪᒋᔭᒃᓴᖃᖅᐳᖅ ᐃᓛᒃᑯᑦ ᑭᒃᑯᑐᐃᓐᓇᓂᑦ 

ᐋᓐᓂᐊᖅᑐᓕᕆᓂᕐᒧᑦ ᐅᖃᐅᔾᔪᐃᕙᒡᓗᓂ, ᑲᒪᒋᔭᖃᖅᐸᒃᖢᓂ ᐋᓐᓂᐊᖅᑖᖅᑎᑦᑎᑦᑕᐃᓕᒪᓂᕐᒥᒃ 

ᐊᒻᒪᓗ ᖃᓄᐃᙱᑦᑐᓂᒃ ᓴᐳᔾᔨᓯᒪᔾᔪᑎᓂᒃ, ᐊᑐᖅᐸᒡᓗᓂᓗ ᒪᓕᒐᑎᒍᑦ ᐱᔪᓐᓇᐅᑎᒋᔭᐅᔪᓂᒃ, 

ᐋᓐᓂᐊᖃᕐᓇᙱᑦᑐᓕᕆᔨᑦ ᐱᖁᔭᖓᒍᑦ. ᐊᖏᔪᖅᑳᒧᑦ ᑐᖏᓕᕆᔭᐅᖕᒥᔪᖅ ᑲᓇᑕᒥ 

ᑲᑐᔾᔨᖃᑎᒌᓄᑦ ᐅᑭᐅᖅᑕᖅᑐᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

ᓘᒃᑖᖅ ᐋᔨᒪᓐ ᐱᓕᕆᖃᑦᑕᖅᓯᒪᓕᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᔾᔪᑕᐅᔪᓂᒃ. 

ᐅᑯᓂᖓ ᐱᓕᕆᖃᑦᑕᖅᓯᒪᕗᖅ ᐊᕙᑎᑦᑎᓐᓄᑦ ᐃᓄᐃᑦ ᐊᒃᑐᖅᑕᐅᓂᖏᓐᓂᒃ 

ᐊᐃᑦᑐᕐᓗᐃᑎᑦᑎᑦᑕᐃᓕᒪᓂᕐᒧᓪᓗ ᒪᒥᔪᐃᑦᑐᓂᒡᓗ ᐋᓐᓂᐊᕆᔭᐅᔪᓂᒃ ᐱᔾᔪᑕᐅᓗᐊᕐᓗᑎᒃ 

ᓯᓚᒧᑦ−ᐊᐅᓚᑕᐅᔪᑦ ᖃᓄᐃᙱᑦᑐᓄᑦ ᐃᓱᒪᒋᔭᒃᓴᐃᑦ ᓲᕐᓗ ᐳᕙᒡᓗᖕᓇᖅ, ᓂᕐᔪᑎᓂᙶᖅᑐᓂᒃ 

ᐋᓐᓂᐊᕆᔭᐅᓕᖅᐸᒃᑐᑦ ᓂᕿᒃᓴᖃᑦᑎᐊᕐᓂᖅ ᐊᒻᒪᓗ ᐃᒪᖃᑦᑎᐊᕐᓂᖅ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.nunavutlegislation.ca/en/consolidated-law/public-health-act-consolidation
mailto:cdeogracias@gov.nu.ca

